
རྒྱལ་ནང་གསར་འགྱུར།2 2025ལོའི་ཟླ་7ཚེས་21
རེས་གཟའ་ཟླ་བ།པར་ངོས་འདིའི་འགན་འཁུར་རྩོམ་སྒྲིག་པ། སྟོབས་རྒྱལ།

ཤིན་ཧྭ་གསར་འགྱུར་ཁང་པེ་ཅིང་ནས་
ཟླ ་7ཚེས ་19ཉིན ་གློག ་འཕྲིན ་འབྱོར ་
གསལ། ཉེ་ཆར། ཀྲུང་གོ་ཡར་ཀླུང་གཙང་
པོ་ཚོགས་པ་ཚད་ཡོད་ཀུང་སི་འཛུགས་རྒྱུའི་ཚོཊ་
ཆེན་པེ་ཅིང་དུ་འཚོཊ་ཤིང་། ཀྲུང་གུང་ཀྲུང་
དབྱང་ཆབ་སྲིད་ཅུས་ཀྱི་ཨུ་ཡོན་དང་རྒྱལ་སྲིད་སྤྱི་
ཁྱབ་ཁང་གི་སྲིད་བློན་གཞོན་པ་ཀྲང་གོ་ཆིང་ཀུང་
སི་འཛུགས་པའི་ཚོགས་འདུར་ཕེབས་པ་དང་
འབྲེལ་སྒོ་བྱང་གི་ཡོལ་བ་ཡང་ཕྱེ་ཡོད།

ཀྲང་གོ་ཆིང་གིས་ནན་གསུངས་གནང་
དོན། ཀྲུང་གོ་ཡར་ཀླུང་གཙང་པོ་ཚོགས་པ་
ཚད་ཡོད་ཀུང་སི་འཛུགས་པ་ནི་བློ་མཐུན་ཞི་ཅིན་
ཕིང་གིས་སྲོག་ཤིང་གནང་བའི་ཏང་ཀྲུང་དབྱང་
གིས་འཐབ་ཇུས་དང་སྤྱི་ཡོངས་ཀྱི་མཐོ་ཚད་ཐོག་
ནས་བཏོན་པའི་ཐབས་ཇུས་གལ་ཆེན་ཞིག་
དང་། སྤྱི་ཡོངས་ཀྱི་རྒྱལ་ཁབ་བདེ་འཇགས་ལྟ་
བ་དང་། ནུས་ཁུངས་བདེ་འཇགས་ཀྱི་འཐབ་
ཇུས་གསར་པ། དུས་རབས་གསར་པའི་ཏང་
གི་བོད་སྐྱོང་མཛད་ཇུས་བཅས་དོན་འཁྱོལ་
གཏིང་ཟབ་བྱས་ནས་ཡར་ཀླུང་གཙང་པོའི་ཆུ་
གློག་ལས་གྲྭ་བདེ་བླག་ངང་འཛུགས་སྐྲུན་དང་
གཉེར་སྐྱོང་ཐུབ་པའི་འགན་ལེན་བྱེད་པའི་བྱེད་
ཐབས་གལ་ཆེན་ཞིག་རེད། ཀྲུང་གོ་ཡར་ཀླུང་
གཙང་པོ་ཚོགས་པས་ཏང་ཀྲུང་དབྱང་དང་རྒྱལ་
སྲིད་སྤྱི་ཁྱབ་ཁང་གི་ཐབས་ཇུས་བཀོད་སྒྲིག་དོན་
འཁྱོལ་མཐའ་གཅིག་ཏུ་བྱེད་པ་དང་། ལས་
གྲྭའི་རྩ་འཛུགས་དོ་དམ་དང་འཛུགས་སྐྲུན་ལག་
བསྟར་ཞིབ་ཚགས་བྱེད་པ། སྤུས་ཚད་སྔོན་ལ་
འཇོག་པ་དང་བདེ་འཇགས་རྩ་བར་འཛིན་རྒྱུ་
མཐའ་འཁྱོངས་བྱེད་པ། ཚན་རྩལ་འགག་སྒྲོལ་
དང་འབྱུང་ཁམས་སྲུང་སྐྱོང་ལ་སྣང་ཆེན་བྱེད་པ་
བཅས་བྱས་ཏེ། ལོ་རྒྱུས་དང་མི་དམངས་ལ་
ཚད་མཐོའི་འགན་འཁུར་བའི་སྙིང་སྟོབས་ཐོག་

ནས་ལས་གྲྭ་འཛུགས་སྐྲུན་ལ་སྐུལ་འདེད་གཏོང་
དགོས། ཁེ་ལས་ཀྱི་གཉེར་སྐྱོང་དོ་དམ་ལ་དམ་
འཛིན་ཏན་ཏིག་བྱེད་པ་དང་། ལེབ་སྙོམས་
ཅན་དང་ལས་ཕྱོད་ཆེ་བའི་དོ་དམ་སྒྲོམ་གཞི་
འཛུགས་པ། གྲངས་འཛིན་ཅན་དང་རིག་ནུས་
ཅན་གྱི་བཀོད་འདོམས་བཀོད་གཏོང་མ་ལག་
འཛུགས་པ། ལས་གྲྭ་འཛུགས་སྐྲུན་གྱི་དགོས་
མཁོ་དང་འཚམ་པའི་དཔྱད་ཞིབ་ལྕག་སྐུལ་ལམ་
སྲོལ་དང་དཔུང་ཁག་དོ་དམ་མ་ལག་འཛུགས་
པ། བོད་སྐྱོད་པ་རྒན་གྲས་ཀྱི་སྙིང་སྟོབས་རྒྱུན་
འཛིན་དང་དར་སྤེལ་ཤུགས་ཆེན་གཏོང་བ་
བཅས་བྱས་ནས་ལས་སྒྲུབ་ལས་གཏོད་ཀྱི་རྣམ་པ་
ཟབ་མོ་གཏོད་དགོས། ཏང་གི་འགོ་ཁྲིད་
མཐའ་འཁྱོངས་དང་ཀུང་སིའི་བཅོས་སྐྱོང་འཐུས་
སྒོ་ཚང་དུ་གཏོང་རྒྱུ་གཅིག་གྱུར་ནུས་ལྡན་བྱས་ཏེ་
ཀུང་སིའི་ཏང་ཙུས་ཁ་ཕྱོགས་སྟངས་འཛིན་
དང་། སྤྱི་ཡོངས་ལ་དོ་དམ། དོན་འཁྱོལ་
འགན་ལེན་བཅས་ཀྱི་ནུས་པ་འདོན་སྤེལ་ཡག་པོ་
བྱེད་པ་དང་། གཞི་རིམ་ཏང་རྩ་འཛུགས་ཀྱི་
དམག་འཐབ་མཁར་རྫོང་གི་ནུས་པ་དང་ཏང་
ཡོན་གྱི་གདོང་ལེན་དཔེ་བཟང་གི་ནུས་པ་འདོན་
སྤེལ་ཡག་པོ་བྱས་ནས་ཡར་ཀླུང་གཙང་པོའི་སྨད་
རྒྱུད་ཀྱི་ཆུ་གློག་ལས་གྲྭ་དེ་ཀྲུང་གོའི་ཁྱད་ཆོས་
ལྡན་པ་དང་ལོ་རྒྱུས་ཀྱི་ཉམས་སད་ཐེག་ཐུབ་པའི་
དུས་རབས་ཀྱི་ལས་གྲྭ་དང་ཚད་ཤིང་ལས་གྲྭར་
ནུས་ཤུགས་ཡོད་རྒུས་གཏོད་དགོས།

ཀྲུང་དབྱང་དང་རྒྱལ་ཁབ་ལས་ཁུངས་ཀྱི་
འབྲེལ་ཡོད་སྡེ་ཚན་དང་། འབྲེལ་ཡོད་ས་
གནས། འབྲེལ་ཡོད་ཁེ་ལས་ཀྱི་འགན་འཁུར་
བློ་མཐུན། དེ་བཞིན་རིགས་གཅིག་མཁས་ཅན་
དང་ལས་བཟོ་བའི་འཐུས་མི་སོགས་ཚོགས་ཆེན་
ལ་ཞུགས་ཡོད་པ་རེད།

（ནོར་བུ་ཆོས་སྒྲོན་གྱིས་སྒྱུར་ཞུས་བྱས）

ཀྲུང་གོ་ཡར་ཀླུང་གཙང་པོ་ཚོགས་པ་ཚད་ཡོད་ཀུང་
སི་འཛུགས་རྒྱུའི་ཚོགས་ཆེན་འཚོགས་པ།

ཀྲང་གོ་ཆིང་ཚོགས་འདུར་ཕེབས་པ་དང་འབྲེལ་ཀུང་སི་འཛུགས་རྒྱུའི་སྒོ་
བྱང་གི་ཡོལ་བ་ཕྱེ་བ།

ཤིན་ཧྭ་གསར་འགྱུར་ཁང་དབྱིན་
ཁྲོན་ནས་ཟླ་7ཚེས་19ཉིན་གློག་འཕྲིན་
འབྱོར་གསལ། ཟླ་7ཚེས་20ཉིན་ནས་ཚ་
གདུག་ཤར་བ་དང་བསྟུན་ནས་ཚ་དུས་གསུམ་
གྱི ་ ག ན མ ་ ག ཤི ས ་ བ སྟ ན ་ འ གོ ་ ཚུ ག ས ་
པས། སྒལ་པ་ཉི་མར་སྲོ་བ་དེ་གླེང་མང་བའི་
བརྗོད་གཞིར་གྱུར་ཡོད། དེར་བརྟེན་ཚ་དུས་
གསུམ་ལ་སྒལ་པ་ཉི ་མར་སྲོ་དགོས་སམ།
སྒལ་པ་ཉི་མར་གང་འདྲ་སྲོ་དགོས་སམ། དོ་
སྣང་བྱེད་དགོས་པ་གང་དག་ཡོད་པ་བཅས་ཀྱི་
གནད་དོན་ལ་དམིགས་ནས། གསར་འགོད་
པས་ཉིང་ཞ་གསོ་རིག་སློབ་ཆེན་ཀྲུང་ལུགས་
གསོ་རིག་སློབ་གླིང་གི་རིགས་གཅིག་མཁས་ཅན་
ལ་བཅར་འདྲི་ཞུས་ཡོད།

ཉིང་ཞ་གསོ་རིག་ཚན་རིག་སློབ་ཆེན་ཀྲུང་
ལུགས་གསོ་རིག་སློབ་གླིང་གི་དགེ་རྒན་ཆེ་མོ་བ་
ཀུའོ་པིན་གྱིས། ཚ་དུས་གསུམ་གྱི་སྐབས་སུ་
རང་བྱུང་ཁམས་ཀྱི་ཉི་འོད་ཧ་ཅང་ཤུགས་ཆེ་བས་
སྐབས་དེར་སྒལ་པ་ཉི་མར་སྲོས་ཚེ་ལུས་ཀྱི་རོ་ཙ་
གསོ་བ་དང་གྲང་ངད་སེལ་བའི་ནུས་པ་ཧ་ཅང་
བཟང་ཞིང་། ཀྲུང་ལུགས་གསོ་རིག་གི་ངོས་
ནས་བརྗོད་ན། སྒལ་པ་ཉི་མར་སྲོས་ཚེ་ལུས་
དྲོད་འཕེལ་བ་དང་ལུས་ཀྱི་གྲང་ངད་སེལ་ཐུབ་
པར་མ་ཟད། ད་དུང་རླུང་དང་ཁྲག་གི་འཁོར་
རྒྱུག་ལ་ཕན་ཐོགས་ཆེན་པོ་ཡོད། གྲང་བར་
སྐྲག་པ་དང་། རྐང་ལག་བཞི་ལ་དྲོད་མེད་
པ། གྲོད་པ་བཤལ་སླ་བ་བཅས་ལུས་ཟུངས་
ཉམས་པའི་ནད་པ་དང་། གྲུམ་ནད་དང་།
ལུས་སྟོབས་ཞན་པ། ཉོབ་མདངས་ལྡན་པ་
བཅས ་གཅོང ་བའི ་རིགས ་ཀྱི ་མི ་ཚོགས །
དབུགས་ཧལ་བ་དང་སྣའི་གཉན་ཚད་སོགས་
དགུན་དུས་ནད་འབྱུང་སླ་བ། དེ་མིན་འཚོ་
བཅུད་Dཅུང་ཟད་མི་འདང་བ་སོགས་ཀྱི་ནད་
རྟགས་རིགས་ཡོད་མཁན་ཚོས་ཚ་དུས་གསུམ་ལ་
སྒལ་པ་ཉི་མར་སྲོས་ཚེ་ནད་གཞི་དྲག་སྐྱེད་ཡོང་
བར་ཕན་ཐོགས་ཡོད་ཅེས་བཤད།

སྒལ་པ་ཉི་མར་སྲོ་ཐབས་ཐད། རིགས་
གཅིག་མཁས་ཅན་གྱིས། སྒལ་པ་ཉི་མར་སྲོ་
སྐབས་རླུང་བུ་མེད་པའི་ས་ཆ་འདེམས་དགོས་པ་
དང་། རྒྱབ་ཉི་མར་གཏད་པའམ་ཡང་ན་ཁ་
སྦུབ་ཏུ་ཉལ་དགོས་པ། སྟོད་གོས་ཕུད་པའམ་
ཡང་ན་སྟོད་གོས་སྲབ་མོ་ཞིག་གྱོན་ནའང་ཆོག་

པ། སྒལ་པ་ཉི་མར་སྲོ་སྐབས་མགོ་ལ་ཞྭ་མོ་གྱོན་
པའམ་ཡང་ན་ཉི་གདུགས་ཕུབ་ནས་མགོ་དང་
གདོང་ལ་ཉི་མ་མི་ཕོག་པར་བྱེད་དགོས། སྒལ་
པ་ཉི་མར་སྲོ་བའི་དུས་ཚོད་ཡག་ཤོས་ནི་སྔ་དྲོའི་
ཆུ་ཚོད་9པའི་གོང་དང་ཕྱི་དྲོའི་ཆུ་ཚོད་4པའི་
རྗེས་ཡིན། སྒལ་པ་ཉི་མར་སྲོ་སྐབས་དང་ཐོག་
སྐར་མ་10སྲོས་ན་འགྲིག་གི་ཡོད། ལུས་ནས་
རྔུལ་ཆུ་ཕྲན་བུ་དོན་སྐབས་ཉི་མར་སྲོ་མཚམས་
འཇོག་དགོས་པ་དང་རྗེས་སུ་རིམ་བཞིན་ཉི་མར་
སྲོ་བའི་དུས་ཚོད་མང་དུ་གཏོང་ཆོག འོན་ཀྱང་
ཉི་མ་སྲོ་ཐེངས་གཅིག་ལ་མང་ཤོས་ལ་སྐར་མ་30
ལས་བརྒལ་མི་རུང་། གལ་ཏེ་སྐྱི་པགས་དམར་
པོར་གྱུར་པ་དང་ན་ཟུག་ལངས་ཚེ་ཉི་མར་སྲོ་
མཚམས་འཇོག་དགོས། སྒལ་པ་ཉི་མར་སྲོ་རྗེས་
དུས་ཐོག་ཏུ་ཆུ་དྲོད་འཇམ་འཐུང་དགོས་པ་དང་
ཆུ་ཚོད་2ཀྱི་རྗེས་སུ་གཟུགས་པོ་བཀྲུ་དགོས།

སྒལ་པ་ཉི་མར་སྲོས་ཚེ་དགེ་མཚན་མང་པོ་
ཡོད་མོད། འོན་ཀྱང་མི་ཚོགས་ཁ་ཤས་ལ་
འཚམ་པོ་མེད། ཀུའོ་པིན་གྱིས་སྙིང་ཁམས་ཁྲག་
རྩའི་ནད་ཕོག་མཁན་དང་འོད་སྐྱེན་རང་བཞིན་
གྱི་ནད་ཕོག་མཁན་རིགས་ཀྱི་ནད་པས་སྒལ་པ་ཉི་
མར་སྲོ་རྒྱུ་མེད་པའི་གྲོས་འགོ་བཏོན་ཡོད།
དྲོད་ཚད་མཐོ་དྲགས་ཚེ་སྙིང་ཁམས་ཁྲག་རྩའི་
ནད་པའི་ཁྲག་རྩ་ཇེ་ཆེར་འགྲོ་བ་དང་སྙིང་
གཡུགས་ཚད་ཇེ་མགྱོགས་སུ་འགྲོ་སླ་བས་སྙིང་
དང་ཀླད་པའི་ཁྲག་རྩ་འགག་ནས་བསམ་ཡུལ་
ལས་འདས་པའི་དོན་རྐྱེན་འབྱུང་སྲིད། པགས་
པའི་གཉན་ཚད་ཡོད་མཁན་གྱི་ནད་པས་སྒལ་པ་
ཉི་མར་སྲོས་ཚེ་པགས་པའི་ན་ཚ་ཇེ་སྡུག་ཏུ་འགྲོ་
སྲིད། སྦྲུམ་མ་དང་ལོ་ན་མཐོ་བའི་རྒན་རྒོན་
གྱིས་ཀྱང་སྒལ་པ་ཉི་མར་སྲོ་མི་རུང་། མི་ཚོགས་
དེ་དག་གི་ལུས་དྲོད་སྙོམས་སྒྲིག་ནུས་པ་ཞན་པས་
ཚ་གདུག་ཕོག་སླ་པོ་ཡོད།

གཞན་ཡང་། རིགས་གཅིག་མཁས་ཅན་
གྱིས་ཚ་གདུག་ཤར་རྗེས་སྒལ་པ་ཉི་མར་སྲོས་པའི་
ཕན་འབྲས་ཡག་པོ་ཡོད་མོད། འོན་ཀྱང་དེ་ནི་
སྒལ་པ་ཉི་མར་སྲོ་བའི་དུས་སྐབས་གཅིག་པུ་དེ་མ་
ཡིན་པར་དཔྱིད་ཀ་དང་དབྱར་ཁའི་དུས་སུའང་
སྒལ་པ་ཉི་མར་སྲོ་ཆོག་གི་ཡོད། འོན་ཀྱང་ཚ་
དྲོད་ཆེ་ཤོས་ཀྱི་དུས་སུ་ཉི་མ་སྲོ་མི་རུང་བའི་དྲན་
སྐུལ་བྱས་ཡོད།

（བྱང་ཆུབ་ཆོས་སྒྲོན་གྱིས་སྒྱུར་ཞུས་བྱས）

རིགས་གཅིག་མཁས་ཅན་གྱིས་ཚ་དུས་གསུམ་ལ་སྒལ་
པ་ཉི་མར་སྲོ་ཐབས་ཐད་དྲན་སྐུལ་བྱས་པ།

ཤིན་ཧྭ་གསར་འགྱུར་ཁང་བོད་ལྗོངས་ཉིང་ཁྲི་
ནས་ཟླ་7ཚེས་19ཉིན་གློག་འཕྲིན་འབྱོར་གསལ།
ཟླ་7ཚེས་19ཉིན་གྱི་སྔ་དྲོར། ཡར་ཀླུང་གཙང་པོའི་
སྨད་རྒྱུད་ཀྱི་ཆུ་གློག་ལས་གྲྭའི་ལས་འགོ་འཛུགས་པའི་
མཛད་སྒོ་བོད་རང་སྐྱོང་ལྗོངས་ཉིང་ཁྲི་གྲོང་ཁྱེར་དུ་
འཚོགས་ཤིང་། ཀྲུང་གུང་ཀྲུང་དབྱང་ཆབ་སྲིད་ཅུས་ཀྱི་
རྒྱུན་ཨུ་དང་རྒྱལ་སྲིད་སྤྱི་ཁྱབ་ཁང་གི་སྲིད་བློན་ལི་ཆང་
ལས་འགོ་ཚུགས་པའི་མཛད་སྒོར་ཞུགས་པ་དང་འབྲེལ་
ལས་གྲྭ་དངོས་སུ་ལས་འགོ་འཛུགས་རྒྱུའི་ཁྱབ་བསྒྲགས་
ཀྱང་གནང་བ་རེད།

ཉིན་དེའི་ཆུ་ཚོད་9པ་ཙམ་ལ་ལས་འགོ་འཛུགས་
པའི་མཛད་སྒོ་ཉིང་ཁྲི་གྲོང་ཁྱེར་སྨན་གླིང་ཆུ་ཤུགས་གློག་
ཁང་གི་ཆུ་རགས་གནས་ཡུལ་དུ་འཚོགས་ཤིང་། རྒྱལ་
ཁབ་འཕེལ་སྒྱུར་ཨུ་ལྷན་དང་། རྣམ་གྲངས་གཙོ་བོ་སྐྲུན་

མཁན་ཀྲུང་གོ་ཡར་ཀླུང་གཙང་པོའི་ཚོགས་པ། རྣམ་
གྲངས་ཀྱི་ཞིབ་འཇུག་དང་། ཚོད་ལྟ། འཛུགས་སྐྲུན་
བཅས་ནང་ཞུགས་མཁན་ཚན་པའི་འཐུས་ཚབ་ཀྲུང་གོ་
གློག་ཤུགས་འཛུགས་སྐྲུན་ཚོགས་པ་ཚད་ཡོད་ཀྲུང་སི་དང་
བོད་རང་སྐྱོང་ལྗོངས་ཀྱི་འགན་འཁུར་བློ་མཐུན་གཙོ་བོས་
སྔ་རྗེས་སུ་གཏམ་བཤད་སྤེལ་བ་རེད།

ལི་ཆང་གིས་ཡར་ཀླུང་གཙང་པོའི་སྨད་རྒྱུད་ཀྱི་ཆུ་
གློག་ལས་གྲྭ་འགོ་ཚུགས་པ་དང་ལས་གྲྭ་འཛུགས་སྐྲུན་
དངོས་སུ་བྱེད་འགོ་འཛུཊ་རྒྱུའི་ཁྱབ་བསྒྲཊ་གནང་བ་རེད།

ཝུའུ་ཀྲེང་ལུང་གིས་ལས་འགོ་འཛུགས་པའི་མཛད་
སྒོ་གཙོ་སྐྱོང་གནང་བ་རེད།

ཀྲུང་དབྱང་དང་རྒྱལ་ཁབ་ལས་ཁུངས་ཀྱི་འབྲེལ་
ཡོད་སྡེ་ཚན་དང་། འབྲེལ་ཡོད་ཀྱི་ཀྲུང་དབྱང་ཁེ་ལས་
ཀྱི་འགན་འཁུར་བློ་མཐུན། ཡར་ཀླུང་གཙང་པོའི་སྨད་

རྒྱུད་ཀྱི་ཆུ་གློག་ལས་གྲྭ་འཛུགས་སྐྲུན་གྱི་ཆེད་ལས་མཁས་
པའི་བློ་འདྲི་ཨུ་ལྷན་གྱི་ཨུ་ཡོན། རྣམ་གྲངས་ཞིབ་
འཇུག་དང་། ཚོད་ལྟ། འཛུགས་སྐྲུན་བཅས་ནང་
ཞུགས་མཁན་གྱི་ཚན་པ། ས་གནས་དེ་གའི་མང་
ཚོགས་ཀྱི་འཐུས་མི་སོགས་ལས་འགོ་ཚུགས་པའི་མཛད་
སྒོར་ཞུགས་ཡོད།

ཡར་ཀླུང་གཙང་པོའི་སྨད་རྒྱུད་ཀྱི་ཆུ་གློག་ལས་གྲྭ་
དེ་བོད་རང་སྐྱོང་ལྗོངས་ཉིང་ཁྲི་གྲོང་ཁྱེར་དུ་གནས་
ཤིང་། སྐས་རིམ་གློག་ཁང་5བསྐྲུན་པར་ཁྱོན་མ་དངུལ་
སྒོར་དུང་ཕྱུར་ཁྲི་1.2ཙམ་བཏང་ཡོད། ལས་གྲྭའི་གློག་
ཤུགས་གཙོ་བོ་ཕྱིར་གཏོང་འདྲེན་སྤྱོད་བྱ་རྒྱུ་ཡིན་པ་དང་
ཆབས་ཅིག་བོད་ཀྱི་ས་གནས་དེ་གའི་དགོས་མཁོ་ཡང་
སྐོང་རྒྱུ་རེད།

（བྱམས་པ་ཚེ་རིང་གིས་སྒྱུར་ཞུས་བྱས）

ལི་ཆང་ཡར་ཀླུང་གཙང་པོའི་སྨད་རྒྱུད་ཀྱི་ཆུ་གློག་ལས་གྲྭའི་འགོ་ཚུགས་མཛད་སྒོར་
ཕེབས་པ་དང་འབྲེལ་ལས་གྲྭ་འགོ་འཛུགས་རྒྱུའི་ཁྱབ་བསྒྲགས་ཀྱང་གནང་བ།

ཟླ་7ཚེས་19ཉིན། ཀྲུང་གོའི་རྒྱལ་སྤྱིའི་མཁོ་
སྤྲོད་འཁོར་འབྲེལ་སྐུལ་སྤེལ་དངོས་མང་སྟོན་ཚོགས་
སྐབས་གསུམ་པས་སྤྱི་དམངས་ཀྱི་སྒོ་དབྱེའི་ཉིན་མོ་
བསུས་པ་རེད།

པར་འདི་ནི་ཉིན་དེར་ལྟད་མོ་བས་མཁོ་སྤྲོད་
འཁོར་འབྲེལ་དངོས་མང་སྟོན་ཚོགས་སྐབས་གསུམ་
པའི་ལྗང་མདོག་ཞིང་ལས་འཁོར་འབྲེལ་འགྲེམས་
ཁུལ་གྱི་མའེ་ཏང་ལའོ་འགྲེམས་སྟེགས་སུ་བྱ་དགའ་
འཐེན་པའི་མཉམ་འགུལ་བྱེད་སྒོའི་ནང་ཞུགས་པའི་
རྣམ་པ་ཡིན། （པ་ཚེས་སྒྱུར་ཞུས་བྱས）

མཁོ་སྤྲོད་འཁོར་འབྲེལ་དངོས་
མང་སྟོན་ཚོགས་སྐབས་གསུམ་
པས་སྤྱི་དམངས་ལ་སྒོ་མོ་ཕྱེ་བ།

ཤིན་ཧྭ་གསར་འགྱུར་ཁང་པེ་ཅིང་ནས་ཟླ་7ཚེས་
19ཉིན་གློག་འཕྲིན་འབྱོར་གསལ། ཚེས་19ཉིན།
ཀྲུང་དབྱང་སྒྲིག་ཨུད་རྒྱལ་ཁབ་ལྟ་ཞིབ་ཨུ་ལྷན་གྱི་དྲ་ཚིཊ་
ཐོག་གནས་ཚུལ་སྤེལ་བར་གཞིཊ་ན། ཀྲུང་དབྱང་སྒྲིག་
ཨུད་རྒྱལ་ཁབ་ལྟ་ཞིབ་ཨུ་ལྷན་གྱིས་2025ལོའི་ལོ་སྟོད་ཀྱི་
རྒྱལ་ཡོངས་ཀྱི་སྒྲིག་བཤེར་ལྟ་ཞིབ་ལས་ཁུངས་ཀྱི་ལྟ་སྐུལ་
ཞིབ་བཤེར་དང་ཞིབ་བཤེར་བརྟག་དཔྱད་གནས་ཚུལ་བརྡ་
ཁྱབ་བཏང་ཡོད། 2025ལོའི་ལོ་སྟོད་དུ་རྒྱལ་ཡོངས་སྒྲིག་
བཤེར་ལྟ་ཞིབ་ལས་ཁུངས་ཀྱིས་ཁྱོན་གྱོད་གཞི་ཁྲི་52.1ཐོ་
འགོད་བྱས་པ་དང་མི་ཁྲི་42ལ་ཆད་པ་བཅད་པའི་ནང་
ཞིང་ཆེན་དང་པུའུ་རིམ་པའི་ལས་བྱེད་པ་30ཚུད་ཡོད།

བརྡ་ཁྱབ་ནང་མངོན་པར་གཞིཊ་ན། 2025ལོའི་
ལོ་སྟོད་དུ་རྒྱལ་ཡོངས་སྒྲིག་བཤེར་ལྟ་ཞིབ་ལས་ཁུངས་ཀྱིས་
ཡིག་བསྐུར་ངོ་བཅར་གྱི་ཉེས་འདོན་དང་ཞུ་གཏུགས་གོང་
ཞུ་ཐེངས་ཁྲི་190.6འབྱོར་བའི་ནང་ཐེར་འདོན་རིགས་ཀྱི་
ཡིག་བསྐུར་ངོ་བཅར་གྱི་ཐེར་འདོན་གོང་ཞུ་ཐེངས་ཁྲི་58.9

ཡོད་པ་རེད། གནད་དོན་གྱི་ཁུངས་སྣེ་ཁྲི་120.6ཐག་
གཅོད་བྱས་ཡོད། གྱོད་གཞི་ཁྲི་52.1ཐོ་འགོད་བྱས་པའི་
ནང་ཞིང་ཆེན་དང་པུའུ་རིམ་པའི་ལས་བྱེད་པ་43དང་།
ཐིང་དང་ཅུས་རིམ་པའི་ལས་བྱེད་པ་2335 རྫོང་དང་
ཁྲུའུ་རིམ་པའི་ལས་བྱེད་པ་ཁྲི་2 ཤང་དང་ཁོའོ་རིམ་པའི་
ལས་བྱེད་པ་ཁྲི་6.8བཅས་ཐོ་འགོད་བྱས་ཡོད། ད་ལྟ་
དང་དེ་སྔའི་གྲོང་ཚོའི་ཏང་ཀྲི་པུའི་ཧྲུའུ་ཅི་དང་གྲོང་ཚོ་ཨུ་
ལྷན་གྱི་ཀྲུའུ་རེན་ཁྲི་4.8ཐོ་འགོད་བྱས་ཡོད། མི་ཁྲི་42ལ་
ཆད་པ་བཅད་པའི་ནང་མི་ཁྲི་31.3ལ་ཏང་གི་སྒྲིག་ཁྲིམས་
ཀྱི་ཆད་པ་བཅད་པ་དང་མི་ཁྲི་13.6ལ་སྲིད་དོན་གྱི་ཆད་པ་
བཅད་པ་རེད། ཞིང་ཆེན་དང་པུའུ་རིམ་པའི་ལས་བྱེད་པ་
30དང་ ། ཐིང ་དང ་ཅུས ་རིམ ་པའི ་ལས ་བྱེད ་པ ་
1876 རྫོང་དང་ཁྲུའུ་རིམ་པའི་ལས་བྱེད་པ་ཁྲི་1.5
ཤང་དང་ཁོའོ་རིམ་པའི་ལས་བྱེད་པ་ཁྲི་5.1 སྤྱིར་བཏང་
ལས་བྱེད་པ་ཁྲི་5.5 གྲོང་གསེབ་དང་ཁེ་ལས་སོགས་མི་སྣ་
གཞན་དག་ཁྲི་29.8བཅས་ལ་ཆད་པ་བཅད་ཡོད།

བརྡ་ཁྱབ་ལ་གཞིཊ་ན། 2025ལོའི་ལོ་སྟོད་དུ་
རྒྱལ་ཡོངས་ཀྱི་སྒྲིག་བཤེར་ལྟ་ཞིབ་ལས་ཁུངས་ཀྱིས“རྣམ་
པ་བཞིའི”ཐོག་ནས་མི་ཐེངས་ཁྲི་84.3ལ་སྐྱོན་བརྗོད་དང་
སློབ་གསོའི་ཐག་གཅོད་བྱས་ཡོད། དེའི་ནང་རྣམ་པ་
དང་པོའི་ཐོག་ནས་མི་ཐེངས་ཁྲི་41.7ལ་སྐྱོན་བརྗོད་དང་
སློབ་གསོའི་ཐག་གཅོད་བྱས་པ་དེས་མི་ཐེངས་བསྡོམས་
འབོར་གྱི་བརྒྱ་ཆ་49.4ཟིན་ཡོད། རྣམ་པ་གཉིས་པ་
སྤྱད་དེ་མི་ཐེངས་ཁྲི་34.1ཐག་གཅོད་བྱས་པ་དེས་བརྒྱ་ཆ་
40.4ཟིན་པ་དང་། རྣམ་པ་གསུམ་པ་སྤྱད་དེ་མི་ཐེངས་
ཁྲི་4.2ཐག་གཅོད་བྱས་པ་དེས་བརྒྱ་ཆ་5ཟིན་ཡོད།
རྣམ་པ་བཞི་པ་སྤྱད་དེ་མི་ཐེངས་ཁྲི་4.3ཐག་གཅོད་བྱས་པ་
དེས་བརྒྱ་ཆ་5.2ཟིན་པ། དུས་མཚུངས་སུ་ལྐོག་རྔན་
སྤྲོད་ལེན་བྱེད་རིགས་མཉམ་དུ་ཞིབ་བཤེར་བྱ་རྒྱུ་མཐའ་
འཁྱོངས་བྱས་ནས་ལྐོག་རྔན་སྤྲོད་མཁན་མི་ཁྲི་1.6གྱོད་ཐོ་
བཀོད་དེ་ཞིབ་དཔྱོད་ལས་ཁུངས་ལ་མི་1990སྐྱེལ་སྤྲོད་
བྱས་ཡོད། （པ་ཚེས་སྒྱུར་ཞུས་བྱས）

ལོ་སྟོད་དུ་རྒྱལ་ཡོངས་ཀྱི་སྒྲིག་བཤེར་ལྟ་ཞིབ་ལས་ཁུངས་ཀྱིས་མི་ཁྲི་42ལ་ཆད་པ་བཅད་པའི་
ནང་ཞིང་ཆེན་དང་པུའུ་རིམ་པའི་ལས་བྱེད་པ་30ཚུད་ཡོད་པ།

（པར་ངོས་དང་པོར་མཐུད）གྲུབ་འབྲས་འགྲེམས་སྟོན།
གན་རྒྱ་འཇོག་པའི་མཛད་སྒོ་སོགས་རྣམ་པ་སྣ་ཚོགས་
བརྒྱུད། གྲངས་འཛིན་དཔལ་འབྱོར་འཕེལ་རྒྱས་ཀྱི་འཕེལ་
ཕྱོགས་གསར་པ་དང་ཐོན་ལས་ཕྱོགས་སྒྱུར་གྱི་ཐབས་ལམ་
གསར་པ་འཚོལ་ཞིབ་གཏིང་ཟབ་བྱས་ཏེ། ལྷ་སའི་གྲངས་
འཛིན་དཔལ་འབྱོར་གྱི་སྤུས་མཐོའི་འཕེལ་རྒྱས་ལ་སྐུལ་འདེད་
གཏོང་ཆེད་སྒུལ་ཤུགས་ཆེན་པོ་བསྣན་ཡོད།

ཚོགས་ཆེན་འཚོག་རིང་། ཚད་གཞི་མཐོ་བའི་གཙོ་
དོན་གླེང་སྟེགས་བཅུ་ལྷག་ཙམ་གྱིས་གྲངས་འཛིན་ལག་རྩལ་
གསར་གཏོད་དང་། གྲངས་འཛིན་ཐོན་ལས་མཉམ་
འདྲེས། གྲངས་གཞིའི་རྒྱུ་རྐྱེན་འཁོར་རྒྱུག གྲངས་འཛིན་
བདེ་འཇགས་འགན་ལེན་སོགས་འགག་རྩའི་ཁྱབ་ཁོངས་ལ་
དམིགས་ནས། ལས་རིགས་ནང་ཁུལ་གྱི་འབྲེལ་ཡོད་ཆེད་
ལས་མཁས་པ་དང་ཁེ་ལས་མཁས་ཅན་གྱི་འཐུས་མི་རེས་མོས་
ངང་གར་སྟེཊ་ཐོག་བསྐྱོད་དེ། རྩེར་སོན་གྱི་གྲངས་འཛིན་
ལས་རྩལ་མཉམ་སྤྱོད་བྱས་ཤིང་། དེའི་ནང་མིས་བཟོས་
རིག་ནུས་དང་། གྲངས་གཞི་ཆེན་མོ། ཚན་ཚན་ཕྲེང་
འབྲེལ་སོགས་ལག་རྩལ་འགག་སྒྲོལ་གྱི་གཏིང་ཟབ་པའི་དབྱེ་
ཞིབ་ཡོད་ལ། སྲོལ་རྒྱུན་ཐོན་ལས་གྲངས་འཛིན་ཅན་དུ་
བསྒྱུར་བའི་ལག་ལེན་གྱི་དཔེ་མཚོན་ཡང་ཡོད། དེ་བས་
གྲངས་འཛིན་དཔལ་འབྱོར་གྱི་འབྱུང་ཁམས་འཛུགས་སྐྲུན་
དང་རྒྱལ་སྤྱིའི་མཉམ་ལས་གོ་སྐབས་ཀྱི་རྒྱང་ལྟ་ཡང་ཡོད།
ཚོགས་ཞུགས་པར་བསམ་བློའི་མཐོ་ཚད་དང་ལག་ལེན་གྱི་
རིན་ཐང་ལྡན་པའི“གྲངས་འཛིན་གྱི་གསོལ་སྟོན”གཟབ་
རྒྱས་ཤིག་བཤམས་ཡོད། ཚོགས་ཞུགས་སྐུ་མགྲོན་ཚོས།
ཚོགས་ཆེན་གྱི་བཀོད་སྒྲིག་འཐུས་ཚང་ལས་སྐར་མ་རེ་རེར་

རིན་ཐང་ཆེན་པོ་ལྡན་ཞིང་། ཕུན་སུམ་ཚོགས་པའི་ནང་
དོན་གྱིས་མཐོང་རྒྱ་ཆེ་རུ་ཕྱིན་པར་མ་ཟད། དངོས་དངོས་
རྗེན་རྗེན་གྱི་མཉམ་ལས་ཀྱི་གོ་སྐབས་ཀྱང་ཐོབ་ཡོད།

གྲངས་གཞིའི་རྒྱུ་རྐྱེན་ཁྲོམ་ར་ཅན་གྱི་བཀོད་སྒྲིག་ལ་
སྔར་བས་སྐུལ་འདེད་གཏོང་བ་དང་། གྲངས་འཛིན་གྱི་
ཕན་འབྲས་ཐོན་པར་བྱ་ཆེད། ཚོགས་ཆེན་རིང་ད་དུང་
2025ལོའི“གྲངས་གཞིའི་རྒྱུ་རྐྱེན་X”འགྲན་བསྡུར་ཆེན་
མོའི་བོད་རང་སྐྱོང་ལྗོངས་ཀྱི་ཡན་ལག་འགྲན་བསྡུར་གྱི་བྱ་
དགའ་སྤྲོད་པའི་མཛད་སྒོ་དུས་གཅིག་ཏུ་འཚོགས་ནས།
ཕུལ་བྱུང་གི་གྲུབ་འབྲས་ལ་གཟེངས་བསྟོད་བྱས་པར་མ་
ཟད། གསར་གཏོད་ལ་སྐུལ་ལྕག་དང་ལག་ལེན་ལ་རྒྱབ་
སྐྱོར་བྱེད་པའི་འབྱུང་ཁམས་བཟང་པོ་སྔར་བས་བཏོད་ཡོད།

“གྲངས་གཞིའི་རྒྱུ་རྐྱེན་གཙོ་བོ་X”བོད་ལྗོངས་ཡན་
ལག་འགྲན་བསྡུར་གྱི་བྱ་དགའ་རིམ་པ་དང་པོ་ཐོབ་མཁན་
ཧོ་ཡུན་གྱིས། འགྲན་བསྡུར་ཆེན་མོའི་སྒྲིག་འཛུགས་ཨུ་
ལྷན་གྱིས་ང་ཚོར་གསར་གཏོད་ཀྱི་གར་སྟེགས་མཁོ་འདོན་
གནང་བར་ཐུགས་རྗེ་ཆེ་ཞུ་རྒྱུ་ཡིན། བྱ་དགའ་འདི་ནི་ང་
ཚོའི་ལས་དོན་ལ་ཁས་ལེན་གནང་བ་ཞིག་ཡིན་ལ། དེ་
བས་འགོ་འཛུགས་ས་གསར་པ་ཞིག་ཀྱང་ཡིན། ང་ཚོས་མུ་
མཐུད་ནས་རྣམ་གྲངས་ལག་བསྟར་གཏིང་ཟབ་བྱས་ཏེ།
བོད་ཀྱི་ཐོན་ལས་རིམ་སྤོར་དང་དམངས་འཚོ་ལེགས་གཏོང་
གི་གྲངས་གཞི་འཚོལ་ཞིབ་བྱས་ནས། གྲངས་འཛིན་བོད་
ལྗོངས་བསྐྲུན་ཆེད་སྟོབས་ཤུགས་ལེགས་སྐྱེས་སུ་འབུལ་རྒྱུ་
ཡིན་ཞེས་བཤད།

བསམ་བློ་བརྗེ་རེས་ཕུད་ཚོགས་ཆེན་ཐོག་གྲུབ་འབྲས་
དོན་འཁྱོལ་བྱ་རྒྱུར་དེ་བས་སྣང་ཆེན་བྱེད་ཀྱི་ཡོད། གན་རྒྱ་

འཇོག་པའི་བརྒྱུད་རིམ་ནང་། བོད་ལྗོངས་ཙེ་ཅིན་ཟོག་
འགྲེམས་ཚད་ཡོད་ཀུང་སི་དང་ཀྲུང་གོ་གློག་འཕྲིན་ཚོགས་པ་
ཚད་ཡོད་ཀུང་སི་བོད་ལྗོངས་ཡན་ལག་ཀུང་སི་སོགས་ཁེ་ལས་
12ཀྱིས་ལྷ་སའི་མཐོ་གསར་ཁུལ་དང་དཔལ་འབྱོར་ལག་རྩལ་
གསར་སྤེལ་ཁུལ་དང་མཉམ་ལས་གྲོས་མཐུན་བཞག་པ་
དང་། གན་རྒྱ་བཞག་པའི་དངུལ་འབོར་སྒོར་དུང་ཕྱུར་30
ཙམ་ཟིན་ནས། གན་རྒྱ་བཞག་མ་ཐག་སྐུལ་འདེད་གཏོང་
བ་དང་དོན་འཁྱོལ་བྱས་མ་ཐག་ཕན་འབྲས་ཐོན་པའི་དངོས་
སྒྲུབ་ཁྱད་ཆོས་མངོན་ཞིང་། ལྷ་སའི་གྲངས་འཛིན་དཔལ་
འབྱོར་འཕེལ་རྒྱས་ཀྱི་ཐོན་ལས་རྨང་གཞི་དང་ཐོན་ཁུངས་ཀྱི་
འདེགས་སྐྱོར་སྔར་བས་བརྟན་དུ་ཕྱིན་ཡོད། དེ་དང་
ཆབས་ཅིག་ཚོགས་ཆེན་གྱི་ཡུལ་དངོས་སུ་བཀོད་སྒྲིག་བྱས་
པའི་གྲངས་འཛིན་ལག་རྩལ་གྱི་གྲུབ་འབྲས་འགྲེམས་སྟོན་
གྱིས་མི་མང་པོའི་ཡིད་དབང་བཀུག་ཅིང་། གསར་གཏོད་
ཐོན་རྫས་དང་ལག་རྩལ་རབ་དང་རིམ་པ་ལས་ལྟད་མོ་བས་
གྲངས་འཛིན་དཔལ་འབྱོར་གྱི་དབྱར་མཚོ་རྒྱས་པ་ལྟ་བུའི་
གསོན་ཤུགས་ཚོར་ཡོད།

ད་ཐེངས་ཀྱི་བྱེད་སྒོ་ཐུགས་གྲ་ལེགས་འགྲིག་ངང་
མཇུག་འགྲིལ་བ་དང་བསྟུན་ནས། “གྲངས་འཛིན་ལ་
བརྟེན་ནས་འབྱུང་འགྱུར་མཉམ་དུ་གཏོད་པའི”འཕེལ་
རྒྱས་ཀྱི་འཆར་གཞི་ཞིག་མགྱོགས་མྱུར་སྤེལ་བཞིན་ཡོད།
ལྷ་སས་དེ་བས་སྒོ་དབྱེའི་རྣམ་པའི་ཐོག་ནས་གོ་ལ་ཧྲིལ་པོའི་
གྲངས་འཛིན་ཅན་གྱི་རླབས་རྒྱུན་བསུས་ཏེ། དུས་རབས་
གསར་པའི་ས་མཐོའི་གྲངས་འཛིན་རིག་ནུས་འཕེལ་རྒྱས་ཀྱི་
ལེའུ་གསར་པ་ཧུར་ཐག་རྩོམ་བཞིན་ཡོད།

（བྱམས་པ་ཚེ་རིང་གིས་སྒྱུར་ཞུས་བྱས）


